
 
Concello de Foz

 ACTA 

Expediente núm.: Órgano colexiado: 

PLN/2020/1 O Pleno 

 

DATOS DE DESENVOLVEMENTO DA SESIÓN 

Tipo Convocatoria Ordinaria

Data 30 de xaneiro de 2020 

Duración Desde as 20:30 ata as 22:17 horas 

Lugar Salón de Plenos 

Presidida por FRANCISCO CAJOTO CASERIO 

Secretario ANTIA PENA DORADO 

 

ASISTENCIA Á SESIÓN 

DNI Nome e Apelidos Asiste

77594040K ACELA VERÓNICA PEÑA CASTIÑEIRA NON

76565898W ANA MATEA ROJO EIJO SÍ

34637800F CARLOS GARCÍA RODRIGUEZ SÍ

76580316E CONCEPCIÓN LÓPEZ SEIJAS SÍ

77597585R FRANCISCO CAJOTO CASERIO SÍ

77595487L FRANCISCO XAVIER FANEGO BERMÚDEZ SÍ

53161069L GEMA MÉNDEZ LEIVAS SÍ

77596095Y HÉCTOR MORIS FERNÁNDEZ SÍ

50442371J IAGO VILLAMIL CAJOTO SÍ

34883817Q INES LOPEZ COUTO SÍ

77594781A JAVIER JORGE CASTIÑEIRA SÍ

09373619S JOSE MARIA LINARES RODRIGUEZ SÍ

Concello de Foz

33822451P JOSÉ ANTONIO HERMIDA FERNÁNDEZ SÍ

76565452Q JUAN JOSÉ RIVAS NECEGA SÍ

34880713V LAURA RIVEIRA BALSEIRO SÍ

33994153S VERÓNICA SOTO PIÑEIROA SÍ

34883938E VICTOR COUTO BARRIENTOS SÍ

78800879G YOLANDA GONZÁLEZ RODRÍGUEZ SÍ

 

Unha vez verificada polo secretario a válida constitución do órgano, o presidente abre 
a sesión, polo que se procede á deliberación sobre os asuntos incluídos na orde do 
día.

A) PARTE RESOLUTIVA 

 

1.-APROBACIÒN  ACTA  SESIÓN  ANTERIOR  DE  DATA  12  DECEMBRO  2019 
(Expte. núm. PLN/2019/4).-

Pola Presidencia  pregúntase aos asistentes se teñen algunha consideración,  non 
habendo ningunha aclaración, quedan aprobadas por unanimidade (16 votos) .-

 

2.-PROPOSTA ALCALDIA EN DEFENSA DA SANIDADE PÚBLICA EN FOZ E NA 
MARIÑA.-

A  Comisión  Informativa  de  Asuntos  Preparatorios  de  Pleno,  ditaminou 
favorablemente a presente proposta, na sesión celebrada o día 22 de xaneiro de 
2020, cuxo teor literal di:

“PROPOSTA

A corporación  municipal  do  Concello  de  Foz  está  preocupada  pola  situación  e  
perspectivas da sanidade pública tanto do noso Concello como da antiga Área de  
Saúde da Mariña,  como consecuencia da  política sanitaria da Xunta de Galicia,  
baseada nos recortes de recursos,  o desmantelamento de hospitais comarcais, o  
abandono dos Centros de Atención Primaria, a ocultación e manipulación das listas  
de espera, a precarización e explotación do persoal e a privatización, está levando a  
sanidade pública  a un punto de difícil retorno se non a paramos entre todos.

Algunhas das manifestacións que dan conta do malestar de veciñas e veciños deste  
Concello ante esta crise sanitaria son:
-As protestas diante dos centros de saúde pola falta de material e persoal.
-O levantamento da comarca de Monterrei polo peche dos paridoiros e urxencias  
pediátricas no hospital de Verín, que ben poderían trasladarse en calquera momento  
ao resto de hospitais comarcais como o Hospital da Mariña, e que levarían ás nosas  
mulleres a ter que desprazarse a voltar a parir en  Lugo, retrocedendo trinta anos.
-As mobilizacións da  comarca da Mariña contra a falta de pediatras, como no caso  

Concello de Foz

de Foz que contamos con unha única pediatra a media xornada, sen que se cubran  
as horas restantes como correspondería.
-A incansable loita da comarca ante a desaparición da Área Sanitaria da Mariña, con  
concentracións  semanais  diante  dos  centros  sanitarios  durante  máis  dun  ano,  
manifestacións  masivas   d@s   veciñ@s,  caravanas  de  coches  en  contra  da 
supresión da área sanitaria que lograron colapsar as nosas estradas.
-As manifestacións en contra dos pregos de licitación e da adxudicación do novo  
contrato de ambulancias, pasando a ser a medicalizada de Foz, que dá servizo a  
toda a Mariña, a única existente en Galicia na que se reduce a dotación de persoal,  
pasando a contar unicamente con 3 profesionais.

Cremos  que  estamos  ante  un  momento  importante  para  a  nosa  vila,  na  que  a  
Corporación  Municipal,  como  representantes  do  conxunto  da  cidadanía  e  
indistintamente da forza política á que pertenzan os seus membros, debería traballar  
conxuntamente para que en Foz se poidan dispor e acceder a uns servizos sanitarios  
públicos de calidade. É por iso que debemos defender con máis forza se cabe a  
defensa  da  sanidade  pública,  como  está  a  facer  a  Plataforma  en  Defensa  da  
Sanidade Pública da Mariña.

Non  se  pode  nin  se  debe  admitir  o  deterioro  do noso  sistema polos  recortes  e  
privatizacións do Sistema Sanitario Público  Os municipios da antiga Área de Saúde  
da  Mariña,  necesitan  uns  servizos  públicos  de  sanidade  acordes  co  
desenvolvemento social, cultural e democrático dos tempos actuais. 

Por todo o exposto, a Corporación Municipal de Foz A C O R D A:

PRIMEIRO.-  Demandar  ao  Goberno  galego  a  adecuación  dos  orzamentos  da 
Consellaría de Sanidade e do Servizo Galego de Saúde ás necesidades reais de do 
nosos Centros de Saúde e dotalos do persoal, necesario para garantir una atención  
accesible e de calidade.

SEGUNDO.- Esixir o cese da política de desmantelamento e peche de servizos nos  
hospitais da nosa Área.

TERCEIRO.-  Revisar  os  concertos  cos  hospitais  e  clínicas  privadas  e  eliminar  
aqueles que non sexan necesarios, tal como dispón a Lei Xeral de Sanidade. 

CUARTO.-  Redución  drástica  das  listas  de  espera  e  tempos  de  demora  das 
consultas de atención especializada, probas diagnósticas, cirurxía e procedementos  
terapéuticos. Publicar as listas de espera ocultas y acabar con a manipulación das  
mesmas.

QUINTO.-  Paliar a carencia de recursos públicos sociosanitarios da área Sanitaria,  
actualmente moi insuficientes, dadas as características de idade da nosa poboación.

SEXTO.- Acabar coa política de privatizacións de recursos e de derivar pacientes as  
clínicas privadas de xeito innecesario.

SÉTIMO.-  Acabar  coa  política  de  persoal  dos  servicios  de  saúde  baseada  na  
precariedade e na explotación laboral.

Concello de Foz

OITAVO.-  Comunicar  a  presente  Moción  da  Corporación  Municipal  de   Foz  á  
Consellaría de Sanidade, ao conxunto da poboación e dar, cos medios posibles para  
o Concello, a máxima difusión ao seu contido”.

A continuación ábrese polo Sr Alcalde-presidente unha  quenda de intervencións, 
explicando primeiramente a proposta e antecedentes deste asunto.

Javier  Jorge Castiñeira,  concelleiro  do grupo municipal  do PP,  di  que chegan as 
eleccións  e  chega  novamente  a  sanidade  á  política.  Esta  é  unha  moción  para 
politizar a sanidade, como se ven facendo nos dez anos que leva gobernando o PP. 
Esta é unha estratexia cansina, inxusta e chea de falsidades que agora mesmo van 
intentar deixalas un pouco no aire. Ao final saen perdendo porque os galegos non 
son tan parvos e non admiten tan monumental engano.
Empezan  polo  seguinte,  que  haxa  recortes  nos  orzamentos,  é  totalmente  falso, 
incrementáronse os recursos nos últimos anos especialmente na provincia de Lugo, 
hemodinámica en Lugo, a oncoloxía e a hospitalización a domicilio na Mariña e en 
Monforte, estanse ampliando o hospital da Mariña e centros de saúde como o do 
Saviñao está pendente de adxudicación, o centro integral de saúde de Lugo e o plan 
para a próxima reforma de Monforte. 
Incrementaron os orzamentos sucesivamente; no ano 2020 os orzamentos do Sergas 
son de 4.109,6 millóns de euros, un 40,5 dos orzamentos da Xunta. 59 millóns máis 
que no ano 2019, o presuposto máis alto da historia, a pesar de ter 1.000 millóns de 
euros  menos que  o  bipartito,  cando  gobernaban  no  ano  2009;  un  11% máis  de 
investimentos, chegando este ano aos 53 millóns de euros. Estes son os recortes 
dos que fala a plataforma. 
É falso que se abandone a atención primaria, toda vez que a Xunta acaba de aprobar 
o Plan galego de atención primaria 2019-2021, 200 medidas concretas, algunhas xa 
aplicadas no ano 2019, en total 102 millóns de euros máis para a primaria, creación 
de 331 prazas, das cales 147 son do ano 2020. 
E  falso  que  se  incrementaran  as  desigualdades,  como  din  na  moción,  e  os 
desmantelamentos comarcais. Como se pode falar disto cando se está ampliando un 
hospital e se prevé ampliar o outro, cando se ampliaron servizos como oncoloxía, o 
hospital a domicilio e outros. Nomea estes dous porque son moi importantes para a 
cidadanía, porque antes, cando gobernaba o bipartito, había que desprazarse a Lugo 
ou á Coruña para dar o tratamento de oncoloxía e agora dáo en Burela a maior parte 
da xente; e, noutros casos, incluso se acerca o hospital á casa do propio paciente 
coa hospitalización a domicilio. 
Inversións: novos equipamentos no hospital da Mariña; estase facendo unha reforma 
de 13 millóns de euros máis 2 millóns de eficiencia enerxética; hai un novo plan 
director para Monforte. Se iso é desmantelar, non o cre.
É  falso  que  se  manipulen  as  listas,  o  que  amola  é  que  ano  tras  ano  se  vaian 
baixando, e, ademais, sube o nivel de satisfacción dos galegos respecto aos anos 
2004 e 2008, cando gobernaba o bipartito. O tempo medio de espera no ano 2019 en 
cirurxía son 54,5 días, sete menos que no ano 2018, o mellor rexistro histórico. Lugo, 
concretamente, 42 días. En cirurxía de prioridade 1, que é a máis importante, 16,7 
días. Galicia está entre as catro comunidades de España con menos demora. 
Na valoración dos galegos, dato dado polo CIS, no 2008 a valoración era dun 5,87 e 
agora está nun 6,43 de valoración media, moito máis cerca da media nacional, agora 
a un 0,14 mentres que co bipartito estaba a un 0,42. Na primaria hai un 7, 47.

Concello de Foz

É totalmente falso que se explote ao persoal.  No orzamento deste ano hai 1755 
millóns de euros para persoal, 59 millóns de euros máis que no 2019, e increméntase 
un  3,5  a  partida  de  persoal,  417  prazas  novas.  Ademais  recoñécese  a  carreira 
profesional, demanda que tiñan os profesionais, convócanse anualmente as ofertas 
de emprego público, cousa que non se facía cando gobernaba o bipartito, agora hai 
unha convocada para 1492 prazas, a maior da historia. Ampliáronse os concursos de 
traslado, prazas de MIR, e hai novas ferramentas e aplicacións para os persoais.
É falso que se privatice máis que nunca, na oposición son sempre uns reclamantes 
de que non se privatice e en cambio cando están gobernando son os primeiros. No 
ano 2009 había 218 millóns de euros para concertos, subiran un 44% os concertos. 
No ano 2018 o PP 205 millóns de euros. 
Por todo isto, parécelles que é unha moción política, en épocas de eleccións, con 
falsidades. Claro que a sanidade ten fallos pero deben estar orgullosos non só dos 
profesionais  se  non  tamén  dos  datos  e  das  infraestruturas  que  está  poñendo  o 
SERGAS e a Xunta de Galicia, que afortunadamente nesta comarca está ampliando 
un hospital e ampliando os servizos desde estes dez anos que levan gobernando.

Iago Villamil Cajoto, concelleiro do grupo municipal do BNG, manifesta que poden 
estar orgullosos dos datos, pero os feitos son teimudos e bastante diferentes. 
Empeza polo principio, cómo sabe que chegan as eleccións?, tamén é adiviño nese 
aspecto?. A plataforma sanitaria existe desde hai aproximadamente oito anos, cando 
a evidencia de que a estratexia do PP era demoledora, e conseguiu a adhesión de 
todos os colectivos sociais e políticos agás o PP. É certo que é incómoda, que non 
gusta, pero é certo que o que conta é incuestionable. 
Empeza polas listas de espera. Existe unha lista de espera estrutural e unha lista de 
espera non estrutural.  Espera que nunca lle toque atoparse no que se chama “o 
buzón”; o buzón é que entra hoxe no hospital, decreta alguén que ten que operarse e 
non empeza a contar o tempo. Empezará a contar o tempo dentro de 5 ou 6 meses 
para que cadren as contas, para que eses 54 días sexan reais ou poida presumir 
deles aquí. 
O SERGAS minte sistematicamente as listas, son todas manipulacións. A lista de 
espera estrutural non é unha lista verdadeira e, se non o quere crer, espera que non 
lle toque padecelo. 
É certo que para o SERGAS é moi sinxelo aplicar criterios que despois pasan en 
notas de prensa ou en fichas para que despois poidan cantar aquí, pero a realidade é 
bastante máis teimuda. 
A unanimidade en que a atención primaria está en desmantelamento é brutal. Non 
existe ningún colectivo, mesmo afín ao PP, que non coincida en que a situación é 
insostible;  se  queren presumir  de orzamentos tamén poden presumir  da  nota  do 
Consello  de Contas,  que di  que máis do 40% do orzado está  sen adxudicar nin 
executar. Así é fácil orzar.
Se queren presumir de estabilización do persoal, non sabe por qué tiveron tantos 
problemas para acadar pediatras en Verín. Non existe suficiente xente que queira 
quedar nos contratos en precario que se están ofrecendo; a xente non quere quedar 
aquí a traballar porque a situación laboral é mala ou moi mala.
Carreira  profesional,  somos  a  última  comunidade  en  aplicala  e  evidentemente, 
durante todo este tempo, profesionais marcharon.
Dez anos valen para a intención de voto?, porque si valen para intención de voto 
tamén valen para outro, e se non valen para a intención de voto tampouco valen para 
a valoración dos servizos públicos. 

Concello de Foz

Recortes:  hemodinámica non é  un recorte,  é  unha mellora,  dez  anos despois,  o 
último  hospital  que  acada  hemodinámica  despois  de  aínda  non  se  sabe  cantos 
mortos, cantas consecuencias en patoloxía residual, e despois dunha presión popular 
que  fixo  que  se  abriran  as  urxencias  de  hemodinámica,  porque  o  conselleiro 
repetidamente dixo que non as ía abrir, igual que dixo que non ía abrir o paridoiro de 
Verín. Se non existe a presión de plataformas como a Plataforma en defensa da 
sanidade pública da Mariña seguiríase exactamente igual, porque a intención do PP 
si  é  unha  intención  privatizadora,  demoledora,  porque  é  unha  intención 
perfectamente  orquestrada,  que  pode  disfrazar  de  melloras  a  oncoloxía  e  a 
hospitalización a domicilio, que sen tempo non era. 
A área  de  hospitalización  a  domicilio  é  a  máis  grande  das  pequenas  áreas  de 
hospitais comarcais, a única área que cobren os profesionais que traballan, os 1500 
km. que traballan con dous profesionais. Se iso lles parece unha dotación adecuada, 
e a pesar diso fan un traballo medianamente digno. 
O Plan galego de atención primaria. Non existe un plan menos realizable que este, 
cheo de medidas que non se van poder levar nunca a cabo. 
Enfermeiras en loita; tampouco lle soa ese colectivo?, un grupo de profesionais que 
levan denunciando centos de contratos ao ano, ás veces, mañá e tarde continuadas, 
ausencias  de  descansos,  e  precariedade absoluta,  imposibilidade  para  renunciar, 
imposibilidade para gozar e conciliar a vida laboral e familiar; se iso son melloras do 
PP, a verdade é que están falando idiomas ben diferentes. 
A área  sanitaria  da  Mariña  deixou  de  existir  grazas  ao  PP.  Nesas  medidas  de 
atención primaria que sinala, é reverter as estruturas orgánicas de xestión integrada, 
porque son un fracaso rotundo, e impide a coordinación da atención primaria e a 
atención hospitalaria, fai que o funcionamento sexa absolutamente mellorable.
E con todo, é capaz de dicir que o que defende a moción é falso e é político? Non ten 
absolutamente ningún criterio. Pode seguir defendéndoo e espera que non lle toque 
padecer as súas mentiras.

Victor Couto Barrientos, concelleiro do grupo municipal de FPF, di que pouco ten que 
engadir ás palabras de Iago, e van estar a favor da proposta.

O alcalde manifesta que está completamente de acordo co indicado por Iago; a parte 
da  precariedade  de  30  contratos  en  30  días,  Iago  ten  todos  os  datos,  como 
profesional sabe como funciona o sistema, e como te axilizan para meterte no Polusa 
ou na Clínica dos ollos grandes, o cal é un claro indicador de por que se restan 
profesionais na sanidade pública. Ás veces fanse hospitais que están infradotados 
tanto de persoal como de material e inténtase derivar á sanidade privada. 

Javier Jorge Castiñeira, concelleiro do grupo municipal do PP, di que a plataforma 
montouna o BNG e o PSdG-PSOE para facer política e a proba é que os que están 
nas plataformas son membros do BNG, da CIGA, do PSdG-PSOE. Son plataformas 
politizadas polo BNG e polo PSdG-PSOE. Que estas mocións veñen sempre antes 
das eleccións? Pois claro que si, mandan desde o BNG e que todo está mal.
Que ían a parir as mulleres na Xesta xa o dicían antes de que existise o Fiouco,. Ese 
pesimismo  non  o  comparte  ninguén.  Poderá  haber  fallos,  pero  o  40,5%  dos 
orzamentos da Xunta de Galicia son para sanidade, están ampliando os hospitais de 
practicamente todo Galicia, anunciouse agora o da Coruña, está o plan director para 
Monforte, o de Vigo recentemente estreado , estase ampliando o hospital de Burela... 
Haberá cousas mal e os datos son datos medios, como fan todas as comunidades, 

Concello de Foz

porque son datos taxados, non é dar o dato que se quere.
 O dato de satisfacción son datos do CIS e non son manipulados pola Xunta de 
Galicia. Mellorouse a satisfacción da sanidade por parte dos galegos e aproveitar co 
tema de Verín, que se puido xestionar moito mellor, especialmente a información, esa 
parada temporal está claro que se puido xestionar moito mellor, e creouse alarma, e 
iso aproveitouno a oposición para facelo. Pero é certo que aumentan as inversións e 
os servizos, e polo tanto o PP vai a votar en contra desta moción, porque cren que é 
un pesimismo moito maior do que realmente é a situación.

Iago  Villamil  Cajoto,  concelleiro  do  grupo  municipal  do  BNG,  manifesta  que 
considerar que os que forman parte de plataformas ou dun partido político, polo feito 
mesmo  de  formar  parte  destes,  xa  quedan  desacreditados  na  súa  información, 
devólvelle  a  situación.  Se  os  seus  datos  non  son  fiables  porque  veñen  dunha 
organización  política  e  de  alguén  que  ten  un  posicionamento  político,  os  do 
concelleiro do PP son igual de incertos. 
Os  feitos  son  que  os  pacientes  teñen  que  agardar  moito  máis  do  que  a  Xunta 
anuncia, que se non se para o que se fixo na comarca de Monterrei o seguinte sería 
un hospital comarcal coma o de Burela, o seguinte sería o hospital de Monforte. Sabe 
cantos  planes  directores  pasaron  polo  hospital  de  Burela  ata  que  se  fixo  a 
ampliación? 10 planes directores; 40 anos despois fíxose a ampliación do hospital de 
Burela.
O hospital de Vigo, sobrecusto de máis de 1.300 millóns de euros, por esa estratexia 
público-privada,  esa unión de empresas na que estaban implicados o sr.  Agustín 
Hernández e outros compañeiros do PP e que conseguiron un desfalco monumental. 
Na área de Vigo, as listas de espera exclúen sempre a POVISA, un hospital privado 
que ten unha xestión moi particular e que, como privado que é, é o que peor xestiona 
as listas de espera. Cando se dan os datos, sempre se exclúe a POVISA porque son 
irrecuperables. 
Non poden entender que o PP pretenda facerlles crer que as melloras, que veñen 
dadas porque a sanidade, igual que todos os aspectos da vida, mellora, que son 
propiamente, exclusivamente, intención política por parte do PP. So faltaría. Se a 
comarca ten cambios, debería aumentarse servizos. O que din é que esas melloras 
son insuficientes.
Non  son  cenizos,  son  realistas,  son  especialmente  optimistas  porque  están 
convencidos de que esta comarca ten moitísimo aínda por dar pero que tamén ten 
moito aínda por recibir. Se non se melloran os servizos non volverá a xente que está 
marchando,  e  se  non  se  entenden  que  un  posicionamento  político  é  un 
posicionamento de defensa do servizo público, é que entón non teñen con quen falar. 

O alcalde di que máis de 1500 reclamacións na plataforma sanitaria e falaba de uso 
electoral. Efectivamente antes das eleccións, cando veu o recorte das ambulancias, 
si  que viron manifestándose ao portavoz do PP, e agora parece que defende ese 
recorte na ambulancia, que vai incluído dentro da proposta de alcaldía. 

Javier Jorge Castiñeira intenta intervir, e o alcalde faille a primeira advertencia porque 
non ten a quenda de palabra. Ante a insistencia faille a segunda advertencia. 

Finalizado o debate,  sométese a votación a  Proposta de Alcaldía, obténdose o 
seguinte resultado:

Concello de Foz

Votos a favor: 10. Todos os membros do PSOE (6); máis todos os membros do BNG 
(3); máis todos os membros do FPF (1).
Votos en contra: 6. Todos os membros do PP (6).
Abstencións: ningunha.

A tenor  do  resultado  da  votación,  o  Pleno  da  Corporación APROBA o  seguinte 
acordo:

PRIMEIRO.- Demandar  ao  Goberno  galego  a  adecuación  dos  orzamentos  da 
Consellaría de Sanidade e do Servizo Galego de Saúde ás necesidades reais de do 
nosos Centros de Saúde e dotalos do persoal, necesario para garantir una atención 
accesible e de calidade.

SEGUNDO.- Esixir o cese da política de desmantelamento e peche de servizos nos 
hospitais da nosa Área.

TERCEIRO.-  Revisar os  concertos  cos  hospitais  e  clínicas  privadas  e  eliminar 
aqueles que non sexan necesarios, tal como dispón a Lei Xeral de Sanidade. 

CUARTO.-  Redución drástica  das  listas  de  espera  e  tempos  de  demora  das 
consultas de atención especializada, probas diagnósticas, cirurxía e procedementos 
terapéuticos. Publicar as listas de espera ocultas y acabar con a manipulación das 
mesmas.

QUINTO.- Paliar a carencia de recursos públicos sociosanitarios da área Sanitaria, 
actualmente moi insuficientes, dadas as características de idade da nosa poboación.

SEXTO.- Acabar coa política de privatizacións de recursos e de derivar pacientes as 
clínicas privadas de xeito innecesario.

SÉTIMO.-  Acabar coa  política  de  persoal  dos  servicios  de  saúde  baseada  na 
precariedade e na explotación laboral.

OITAVO.-  Comunicar a  presente  Moción  da  Corporación  Municipal  de   Foz  á 
Consellaría de Sanidade, ao conxunto da poboación e dar, cos medios posibles para 
o Concello, a máxima difusión ao seu contido.-

 

3.- PROPOSTA ALCALDIA PARA INSTAR Á XUNTA DE GALICIA AO REMATE DE 
BEIRARRÚAS NA ESTRADA LU-162 EN CANGAS E Á PROTECCIÓN DE POZOS 
DE PLUVIAIS CON TAPAS NESTA MESMA ESTRADA.-

A  Comisión  Informativa  de  Asuntos  Preparatorios  de  Pleno,  ditaminou 
favorablemente a presente proposta, na sesión celebrada o día 22 de xaneiro de 
2020, cuxo teor literal di:

“PROPOSTA

A estrada LU-162 titularidade da Xunta de Galicia é unha das máis importantes do  
Concello  de Foz e dos municipios  da contorna,  xa que ademais  de servir  como  

Concello de Foz

principal vía de comunicación das parroquias de Cordido e Cangas co núcleo de Foz,  
é a vía  máis directa de unión de Alfoz  e O Valadouro con Burela  e  coa Mariña  
Occidental.

Así, esta vía soporta un elevado tráfico de vehículos, o que constitúe un perigo para  
os veciños que viven na travesía de Cangas, no barrio de Vilamor.

Actualmente, parte da travesía conta con beirarrúas que se fixeron en dúas fases  
distintas, a última correspondente ao ano 2015. Sen embargo, a actuación non se  
completou, polo que as vivendas máis próximas a Ferreira teñen un risco engadido e  
os peóns non se poden desprazar coa debida seguridade. Así mesmo, o estado de  
conservación  non é o  axeitado,  encontrándose losetas levantadas,  con risco de  
tropezóns e caídas que xa aconteceron.

Outro problema de seguridade maniféstase na rede pluvial existente na estrada, que  
conta con pozos de grandes dimensións abertos, sen ningunha protección, o que  
constitúe un gran problema polo risco de caída para as veciñas e veciños que viven  
nesta travesía e que nos foi trasladado. 

Por todo o anteriormente exposto esta Alcaldía propón, previo ditame da Comisión  
Informativa, a adopción do seguinte ACORDO: 

1.-  Instar  á Xunta  de Galicia  e  concretamente á  Consellería de Infraestruturas e  
Mobilidade a que licite á maior brevidade a obra de construción da terceira fase de  
beirarrúas na travesía de Vilamor,  en Cangas de Foz (estrada LU-162 Ferreira –  
Cangas  de  Foz)  ,  e  se  completen  as  mesmas  na  travesía  da  estrada  da  súa  
titularidade.

2.- Solicitar á Consellería de Infraestruturas e Mobilidade a que corrixa e faga un  
mantemento axeitado do pavimento das beirarrúas existentes nesta estrada.

3.- Reclamar á Consellería de Infraestruturas e Mobilidade da Xunta de Galicia a que  
dispoña os medios de protección axeitados para que se evite o risco de caída nos  
pozos existentes na estrada LU-162”.

A continuación ábrese polo Sr Alcalde-presidente unha  quenda de intervencións, 
explicando primeiramente a proposta e antecedentes deste asunto.

Laura  Riveira  Balseiro,  concelleira  do  grupo  municipal  do  PP,  manifesta  que  o 
primeiro que ten que dicir é que ela é quen máis a favor está desta obra, como leva 
pedindo desde hai moito tempo, e alégralle moito que, despois de dezaseis anos, nos 
que co equipo de goberno do PSdG-PSOE en Cangas non se coñeceu nin o que 
eran as beirarrúas nin o que era o aglomerado, que se acorden agora de pedir as 
beirarrúas, porque en oito anos do PP fixéronse 3 km. de beirarrúa nesa estrada, 
aumentando moitísimo a seguridade ,  asfaltouse non hai tanto tempo e fixéronse 
pasos elevados para  reducir  a  velocidade,  porque ao ser  unha recta,  os coches 
respectan pouco a velocidade. E, por suposto, están a favor de que se acaben esas 
beirarrúas nese tramo. 

Iago Villamil  Cajoto, concelleiro do grupo municipal do BNG, di que están a favor 

Concello de Foz

desta moción porque é unha mellora para os veciños. Di que ese tramo é da Xunta 
de Galicia, polo que a señora Riveira debería dirixir ese comentario cara ao PP. 

Victor Couto Barrientos, concelleiro do grupo municipal de FPF, manifesta que están 
a favor da proposta.

Finalizado o debate,  sométese a votación a  Proposta de Alcaldía, obténdose o 
seguinte resultado: unanimidade (16 votos).

A tenor  do  resultado  da  votación,  o  Pleno  da  Corporación APROBA o  seguinte 
acordo:

1.-  Instar á  Xunta  de Galicia  e concretamente á Consellería de Infraestruturas e 
Mobilidade a que licite á maior brevidade a obra de construción da terceira fase de 
beirarrúas na travesía de Vilamor,  en Cangas de Foz (estrada LU-162 Ferreira – 
Cangas  de  Foz)  ,  e  se  completen  as  mesmas  na  travesía  da  estrada  da  súa 
titularidade.

2.- Solicitar á Consellería de Infraestruturas e Mobilidade a que corrixa e faga un 
mantemento axeitado do pavimento das beirarrúas existentes nesta estrada.

3.- Reclamar á Consellería de Infraestruturas e Mobilidade da Xunta de Galicia a que 
dispoña os medios de protección axeitados para que se evite o risco de caída nos 
pozos existentes na estrada LU-162.-

 

4.-PROPOSTA GRUPO MUNICIPAL BNG PARA A CESIÓN AO CONCELLO DE 
FOZ DA PARCELA NO  LUGAR DE RAULFE PARROQUIA DE SAN ACISCLO 
PARA SERVIZOS VECIÑAIS.-

A  Comisión  Informativa  de  Asuntos  Preparatorios  de  Pleno,  ditaminou 
favorablemente a presente proposta, na sesión celebrada o día 22 de xaneiro de 
2020, cuxo teor literal di:

“PROPOSTA

No lugar de Raulfe na parroquia de San Acisclo na intersección da estrada LU-152  
coa LU-151 hai unha parcela con referencia catastral 27019A043018450001YK de 
titularidade da Xunta de Galicia. Dita parcela está nun lugar longamente reclamado  
polos veciños da parroquia que plantexan realizar diversos usos veciñais. O Grupo 
Municipal do BNG considera axeitada a demanda e cre posible o seu uso para unha  
mellor ubicación dos colectores de lixo, para espazo común e/ou aparcadoiro que  
poderían utilizar os usuarios da marquesina nesa localización.

Por todo o BNG de Foz fai a proposta ao Pleno para que solicite á Xunta de Galiza a  
cesión  do  terreo  no  lugar  de  Raulfe-San  Acisclo,  Polígono  43,  Parcela  1845  ao  
Concello de Foz, coa intención de que esta parcela poda ser empregada como lugar  
de usos veciñais tras do seu debido acondicionamento”.

5.-PROPOSTA GRUPO MUNICIPAL BNG PARA TOMAR EN CONSIDERACIÓN A 
EMIGRACIÓN  COMO  UN  DRAMA  SOCIAL  E  NACIONAL,  CONCEBIR  ESTE 
PROBLEMA  COMO  UNHA  EMERXENCIA  NACIONAL  E  OUTORGAR 
PRIORIDADE ÁS POLITICAS QUE ATAQUEN AS SÚAS CAUSAS.-

A  Comisión  Informativa  de  Asuntos  Preparatorios  de  Pleno,  ditaminou 
favorablemente a presente proposta, na sesión celebrada o día 22 de xaneiro de 
2020, cuxo teor literal di:

“PROPOSTA

Este vaise I aquel vaise,
todos, todos se van.

Galicia, sen homes quedas
que te poidan traballar.

Tés, en cambio, orfos e orfas
e campos de soledad,

e nais que non teñen fillos
e fillos que non ten pais.

E tés corazóns que sufren
longas ausencias mortas,
viudas de vivos e mortos

que ningúen consolará.

No poema Pra a Habana!, a nosa poeta, Rosalía de Castro, plasmou con especial  
sensibilidade o drama da emigración. Un drama non só persoal, senón tamén social  
e nacional. A emigración provoca desarraigamento, familias rotas e conduce tamén á  
desertización económica e á perda de horizonte de futuro dun país.

156 anos despois da publicación de Cantares Gallegos este drama dista moito de ser  
unha  triste  lembranza  do  noso  pasado.  Segundo  datos  do  Instituto  Galego  de  
Estatística, nos últimos 10 anos (2008-2017 - últimos datos dispoñíbeis-) emigraron  
de Galiza 216.413 persoas con idades comprendidas entre o 16 e 54 anos, idades  
nas que se concentran a maior parte das persoas demandantes de emprego.

Nese período 79.529 persoas con idades comprendidas entre os 16 e os 29 anos  
abandonaron  o  noso  país.  Mozas  e  mozos  que  ante  a  falta  de  perspectivas  de  
realización persoal e laboral tiveron que coller a maleta para se gañar a vida fóra.  
Unha sangría para unha sociedade que criou e formou a unha xeración para que o  
seu coñecemento e o seu traballo contribúa ao progreso doutras sociedades en vez  
de reverter no país.

A emigración  mesmo está  a  poñer  en  perigo  a  propia  viabilidade  de  Galiza.  O  
impacto da emigración é evidente no noso devalo demográfico e no avellentamento  
da poboación.

A poboación activa de Galiza (persoas entre 16 e 65 anos que están traballando ou  
buscan emprego) representa menos da metade da poboación total.

Na  época  na  que  Rosalía  escribiu  Pra  a  Habana!  a  poboación  de  Galiza  
representaba o 11,5% da poboación total do Estado español e a súa densidade de  
poboación duplicaba a media estatal. En 1900 a porcentaxe descendera ao 10,64%.  
En 1950 situábase no 9,26% e en 2018 era só do 5,74%. É dicir, o peso relativo da  

poboación  de  Galiza  no  Estado  español  reduciuse  á  metade  e  en  2018  a  nosa  
densidade de poboación situouse por vez primeira por baixo da media.

Algúns xa denominan a esta realidade “a Galiza minguante” e se non lle poñemos  
remedio a esta sangría poboacional,  significará a morte a medio prazo de Galiza  
como ente colectivo.

A condición  periférica  e  subordinada  da  nosa  economía,  a  destrución  de  parte  
importante da nosa base produtiva, a precariedade no emprego e a ausencia de  
políticas ambiciosas de igualdade e fomento da conciliación están na base do devalo  
demográfico do país e o aumento da emigración.

Por todo o devandito o Grupo Municipal do BNG fai ao Pleno a seguinte PROPOSTA  
para que adopte os seguintes acordos:

-Dirixirse ao Parlamento de Galiza para que tome en consideración a emigración  
como un drama social e nacional,  conciba este problema como unha emerxencia  
nacional e outorgue prioridade ás políticas que ataquen as súas causas, instando á 
Xunta de Galiza a impulsar políticas que aseguren o dereito a un traballo digno na  
terra e creen as condicións para favorecer o retorno das nosas persoas emigradas.

-Instar  ao Parlamento  de Galiza  a  constituír  no  seu seo unha ponencia  sobre a  
emigración galega, co obxecto de que, no prazo máximo de cinco meses, estude e  
propoña as medidas e políticas necesarias para rematar con este drama que ao  
longo da historia e actualmente golpea ao Pobo Galego.

-Deben ser eixos destas políticas:

-A defensa da base produtiva do país e dunha economía autocentrada, que mobilice  
os enormes recursos do país para xerar emprego e riqueza en Galiza.

-A creación de emprego digno e de calidade.

-O desenvolvemento de políticas sociais que aseguren a igualdade e favorezan a  
conciliación da vida laboral e familiar.

-O compromiso desde o goberno municipal con políticas que promovan e lle dean  
forza  aos  sectores  estratéxicos  e  ao  tecido  industrial  de  Galiza,  nomeadamente  o  
agrogandeiro, forestal, marítimo-pesqueiro, enerxético e das TIC”.

A continuación ábrese polo Sr Alcalde-presidente unha  quenda de intervencións, 
dándolle a palabra a Iago Villamil Cajoto, concelleiro do grupo municipal do BNG, que 
explica primeiramente a proposta e antecedentes deste asunto.

O alcalde manifesta que están totalmente de acordo co motivado e coas explicacións 
do portavoz do BNG. A el tamén lle tocou vivir fora de Galicia e aparte, hai unha zona 
moi valeira en España, unha zona que ten pulo, en Andalucía vías unha pirámide de 
poboación distinta. As aldeas do interior están cada vez máis valeiras , o que da 
mágoa,  e  incide  noutras  valoracións,  con  incendios  forestais,  con  outro  tipo  de 
problemas. Ás veces xustifícase a diminución de servizos públicos con que non hai 
poboación e debe ser ao contrario, os servizos públicos deben contribuír á asentar 

esa poboación. Hai que intentar crear as condicións necesarias para que os nosos 
fillos e fillas non teñan que abandonar a terra, non teña que abandonar o seu país ou 
que polo menos teñan a posibilidade de elixir, porque non é un drama irse porque un 
quere, é un drama irse por obrigación. Desde o PSdG-PSOE van votar a favor.

Juan Rivas Nécega, concelleiro do grupo municipal do PP, di que é certo que nun 
contexto tan complexo daquela Galicia  rural  do século XIX e principios do XX, a 
emigración abriuse paso pola nosa terra cun camiño polo que transitar cara á procura 
dunha vida mellor, ata o punto de que Galicia se converteu na rexión española que 
máis emigrantes achegou ao intenso proceso migratorio español transoceánico. 
Pero comparar a situación de Galicia de fai un século e medio coa actual é propio 
dun pensamento  vetusto.  Un  discurso  dunha  ideoloxía  que quere  impoñer  como 
única solución os muros e as fronteiras e que non teñen oco no mundo globalizado 
que trae novas formas de movementos entre os seus cidadáns. 
E se a isto lle engadimos o emprego da información de forma enganosa e parcial, 
atopámonos que o BNG desempoou de novo os vellos e caducos argumentos, e vai 
cos datos. Nos anos a que se fai referencia na moción, entre o 2008 e o 2017, o 
saldo migratorio posterior que aporta o INE é positivo en 45.031 persoas, é dicir, 
neste período, Galicia recibiu máis persoas das que saíron. E se fan referencia ao 
saldo do último ano, o fluxo migratorio  de Galicia foi  positivo en máis de 13.000 
persoas.  Este  retorno  é  un gran  activo  que na actualidade  se converte  nun dos 
pilares  fundamentais  sobre  os que afrontar  o  reto  demográfico  que sofre  a  vella 
Europa. Os miles de galegos de segundas e terceiras xeracións que residen fora da 
nosa comunidade pero que conservan un forte vínculo coa terra que veu parir aos 
seus pais e avós. O retorno é unha oportunidade de xustiza para miles de galegos, 
pero tamén é unha solución eficiente para afrontar este gran desafío demográfico. 
Non  en  balde,  se  atendemos  ás  cifras  do  último  ano,  o  regreso  de  galegos  á 
comunidade  medrou  por  quinto  ano  consecutivo,  permitindo  diminuír  o  balance 
negativo entre nacementos e falecementos rexistrados. 
E se nos referimos aos datos do padrón de españois residentes no estranxeiro, a 
inicios do 2019 aporta datos especialmente significativos e positivos. Redúcese o 
número de emigrantes (de galegos nados en Galicia residentes no exterior), o que 
significa que Galicia está a dar oportunidades para o seu retorno; baixou en 2.549 
persoas. E tamén vemos que aumenta o número total de galegos no exterior nados 
no estranxeiro,  pero con interese en gardar a cidadanía española e os vínculos con 
Galicia, o que supón unha importante oportunidade demográfica; incrementouse en 
3.157 persoas.
Con estas cifras entende que acaban de demostrar  que ao señores  do  BNG so 
aportan  parte  da  información  demográfica  que  transmite  o  instituto  galego  de 
estatística, polo que menten e fano de forma perversa, para mostrar unha imaxe que 
nada ten que ver coa actualidade do noso país.
E xa non son os datos estatísticos, tamén menten e calan como afogados sobre a 
recente,  por exemplo, supresión da Secretaría Xeral  de inmigración e emigración 
ordenada polo goberno do Sr. Sánchez que apoiou o BNG. O goberno de España, 
que tan alegremente apoiou o BNG, está a demostrar que os galegos impórtanlle un 
bledo. 
Falan  tamén  da  creación  de  emprego;  pois  ben,  o  compromiso  de  Galicia  co 
emprego de calidade é firme e decidido. A Xunta está facendo unha aposta clara para 
incorporar as novas tecnoloxías, a captación de talento e unha formación adaptada 
ás necesidades do tecido empresarial  para contar cunha Galicia  máis preparada, 

Concello de Foz

máis innovadora e máis competitiva. 
A administración autonómica ten en marcha pa iso diferentes programas de apoio ao 
emprendemento,  así  como  a  lei  de  implantación  empresarial  e  iniciativas 
encamiñadas  a  consolidar  Galicia  coma  un  territorio  atractivo  para  investir,  que 
repercutirá na creación de emprego.
Galicia  medra  e  faino  sobre  todo  da  man  da  súa  industria,  sector  onde  máis 
aumentou a ocupación no último ano, cun 4,7%; a agricultura e a pesca é o segundo 
sector, cun 4,5%; seguido dos servizos, cun 1,8%. Onde descende é na construción, 
un 2,5%.
Con  respecto  ao  que  falaban  da  igualdade  e  a  conciliación,  desde  o  PP  son 
conscientes de que a loita pola plena igualdade e a conciliación non rematou e é 
preciso  seguir  facendo  melloras  e  concienciando  á  sociedade da  importancia  da 
igualdade e, por iso, desde a Xunta impúlsase a igualdade con medidas obxectivas e 
non so con pancartas, e por iso estase traballando de xeito transversal, a través da 
Comisión interdepartamental de igualdade, a Comisión asesora de publicidade non 
sexista, o Consello galego das mulleres, o Observatorio galego contra a violencia de 
xénero, o Plan de igualdade de oportunidades, o Programa galego de conciliación, 
etc.
Ademais este debe ser un traballo transversal porque a igualdade preocupa e ocupa 
a  todos  os  ámbitos,  así  a  Xunta  traballa  na  educación  dos  máis  novos,  na 
colaboración  cos concellos, no apoio ás mulleres vítimas da violencia de xénero, na 
conciliación  en  corresponsabilidade,  ou  na  presencia  da  muller  na  Ciencia.  Nos 
últimos  dez  anos  Galicia  duplicou,  máis  concretamente  incrementou  un  97%,  o 
número de prazas públicas de escola infantil  e de escolarización das familias con 
fillos. Na actualidade, esta comunidade conta con máis de 25.000 prazas públicas 
para coidar de nenas e nenos de 0 a 3 anos, o que supón que a ratio de cobertura 
ascende ao 44%, 11 puntos por arriba da ratio recomendada pola UE.
Nesta  lexislatura  tamén se  crearon as Casas Niño,  que levaron posibilidades de 
conciliación a lugares onde antes non as tiñan. No 2019 hai so 36 concellos que non 
teñen escola infantil  ou outro concepto semellante, mentres que no 2009 era tres 
veces máis.
E xa por último, e con respecto ao que propoñen de que o goberno municipal se 
comprometa  e  promova  o  emprego  no  sector  forestal,  enerxético  e 
marítimo-pesqueiro,  están  de acordo,  pero  xa poden empezar  a  censurar  ao Sr. 
Sánchez, porque supón que xa lles soarán nomes como ENCE, centrais térmicas, 
estatuto das empresas electrointensivas, etc.

Victor Couto Barrientos, concelleiro do grupo municipal de FPF, manifesta que máis 
que os datos que están vendo, que ao final cada un vai tirar os datos que máis lle 
interesan ao seu partido, cren que é un dato relevante e que se hai que rexer polo 
que ven no día a día na cidadanía de Galicia, e van apoiar a moción.

Iago Villamil Cajoto, concelleiro do grupo municipal do BNG, agradece a resposta do 
Sr. Rivas, que está moi documentada pero non ben documentada. Os datos pódense 
retorcer como se queira, pero é difícil entender que para eles non exista un problema 
cando o propio goberno galego determina que o reto demográfico é un dos máis 
graves que ten o país. Se non existen problemas non sabe por que hai un plan, hai 
xuntanzas periodicamente coas comunidades de Asturias e Castela-León, por que 
recoñecen que o país é probablemente un dos máis afectados polo reto demográfico. 
Hai un plan de promoción do retorno que é un plan absolutamente fracasado.

Concello de Foz

De todos os datos que deu, recoñece que non foi capaz de seguilos todos, se é certo 
un dos que deu, e que lle permite presumir, a el resúltalle esperpéntico. Presume de 
que naceron 3.157 pícaros no exterior, e iso é un éxito para a Xunta de Galicia? ,  
honestamente non o entende. 
Pensamento vetusto e condicionado e condicionado por muros. Eles non negan o 
retorno, o que si din e que, de todos estes datos, o que é evidente é que hai un 
descenso brutal  da poboación.  E o que é certo,  e o temos aquí,  é  que existirán 
casas-niño,  pero  Ourol  foi  o  primeiro  concello  de  toda  a  provincia  de  Lugo  que 
quedou sen centro de ensino; en Trabada hai 40 anos tiña unha matrícula de 300 
alumnos, e agora quedan 5 e é posible que o ano que ven non exista esa unidade.
Se presumimos con isto de que as cousas van ben, pois non quere entrar en máis 
polémicas porque non cre que cheguen a ningún acordo.

O alcalde di  que está de acordo e que simplemente dar algúns datos, na Mariña 
baixaron 10.000 habitantes desde o ano 1986 ata o ano 2020, de 80.000 a 70.000. 
Estamos  perdendo  un  peso  poboacional  fundamental,  non  afectou  tanto  nos 
municipios  que  temos costa,  pero  Alfoz  e  Valadouro,  que están  pegados a  nos, 
baixaron á metade da poboación. Este é un dato que está aí, que coñecen todos, que 
cando estaban en idade escolar estaban os cursos completamente desdobrados e 
agora costa encher unha aula , e Ourol e Trabada facendo esforzos ímprobos para 
traer xente de fora para intentar loitar que un servizo público non se peche, aínda que 
haxa o compromiso de non facelo, córrese un risco e, evidentemente, se desaparece 
un colexio non virán máis familias a asentarse poboacionalmente nese punto. 
Tendemos a concentrarnos na costa, mantendo soamente esa poboación, e hai un 
claro  despoboamento  interior  absolutamente  preocupante.  Por  todo  isto  están de 
acordo coa moción, co argumentario e moi preocupados polo perigo que estamos a 
ver, coa tendencia que temos, de sustentabilidade das pensións, incide na economía 
e  incide  en  todos  os  servizos  públicos  administrativos.  Negalo  ou  facer  unha 
proclama, que neste caso si que parece que estamos en campaña electoral, polo que 
lles está a dicir de datos marabillosos, é non pensar no futuro de Galicia , non pensar 
no futuro do sitio no que vivimos.

Finalizado o debate, sométese a votación a Proposta do Grupo Municipal BNG, 
obténdose o seguinte resultado: 

Votos a favor: 10. Todos os membros do PSOE (6); máis todos os membros do BNG 
(3); máis todos os membros do FPF (1).
Votos en contra: ningún.
Abstencións: 6. Todos os membros do PP (6).

A tenor  do  resultado  da  votación,  o  Pleno  da  Corporación APROBA o  seguinte 
acordo:

-Dirixirse ao Parlamento de Galiza para que tome en consideración a emigración 
como un drama social  e nacional, conciba este problema como unha emerxencia 
nacional e outorgue prioridade ás políticas que ataquen as súas causas, instando á 
Xunta de Galiza a impulsar políticas que aseguren o dereito a un traballo digno na 
terra e creen as condicións para favorecer o retorno das nosas persoas emigradas.

-Instar ao  Parlamento de Galiza  a constituír  no  seu seo unha ponencia  sobre a 

emigración galega, co obxecto de que, no prazo máximo de cinco meses, estude e 
propoña as medidas e políticas necesarias para rematar con este drama que ao 
longo da historia e actualmente golpea ao Pobo Galego.

-Deben ser eixos destas políticas:

-A defensa da base produtiva do país e dunha economía autocentrada, que mobilice 
os enormes recursos do país para xerar emprego e riqueza en Galiza.

-A creación de emprego digno e de calidade.

-O desenvolvemento de políticas sociais  que aseguren a igualdade e favorezan a 
conciliación da vida laboral e familiar.

-O compromiso desde o goberno municipal con políticas que promovan e lle dean 
forza  aos  sectores  estratéxicos  e  ao  tecido  industrial  de  Galiza,  nomeadamente  o 
agrogandeiro, forestal, marítimo-pesqueiro, enerxético e das TIC.-

 

6.-PROPOSTA GRUPO MUNICIPAL PP PARA INSTAR Á DEPUTACIÓN DE LUGO 
A DOTAR DE BEIRARRÚAS A PARTE FINAL DA RÚA DO VICEDO.-

A  Comisión  Informativa  de  Asuntos  Preparatorios  de  Pleno,  ditaminou 
favorablemente a presente proposta, na sesión celebrada o día 22 de xaneiro de 
2020, cuxo teor literal di:

“PROPOSTA

O pasado  19  de  novembro  o  Grupo  Municipal  do  Partido  Popular  reuniuse  con  
membros da directiva da Asociación de Veciños Torques de Marzán para escoitar as  
súas necesidades nesta nova lexislatura.

Unha delas é unha demanda histórica, que é a dotación de beirarrúas da Avenida do  
Vicedo, que é unha das rúas que da acceso á praia de Llás e que conecta a Avenida 
de Viveiro coa estrada costeira que une as praias de Foz.

Esa estrada é propiedade da Deputación Provincial de Lugo, polo que corresponde a  
esta Administración garantir a seguridade dos viandantes que a día de hoxe so teñen  
beirarrúas ata a metade da estrada.

O 18 de setembro de 2018 publicouse a aprobación definitiva do Plan Xeral de Foz  
onde se amplía a zona urbana nesa zona e facilita a urbanización da parte final da  
estrada, caracterizada por ser de protección costeira no Plan do Litoral.

Independentemente das autorizacións necesarias que deberán xestionar Deputación 
e Concello, entendemos que agora non existe impedimento algún para realizar as 
beirarrúas demandadas polos veciños de Marzán.

Polo tanto, SOLICITAMOS aprobar polo pleno da Corporación Municipal de Foz o  
seguinte ACORDO:

1.-Instar á Deputación de Lugo a completar  a totalidade da Avda.  do Vicedo con  

beirarrúas a ámbolos lados”.

A continuación ábrese polo Sr Alcalde-presidente unha  quenda de intervencións, 
dándolle a palabra a Verónica Soto Piñeiroa, concelleira do grupo municipal do PP, 
que explica primeiramente a proposta e os antecedentes deste asunto.

O alcalde  manifesta  que  están  de  acordo  con  esta  necesidade,  que  tamén llela 
trasladaron a eles veciños de Marzán, a asociación e moitas persoas. É unha moción 
que  apareceu  neste  pleno  noutras  corporacións,  a  última  en  xaneiro  de  2017  a 
proposta  do  BNG,  houbera  algunha  anterior  do  PSdG-PSOE.  Esta  nova  moción 
reitera a aprobación da anterior aprobada, é unha necesidade e van votar a favor.

Iago Villamil Cajoto, concelleiro do grupo municipal do BNG, redunda no exposto polo 
alcalde. Esta moción,  entre outras,  foi  tamén proposta polo BNG, nada se fixo e 
evidentemente hai que facelo, pero traer agora esta moción despois de non haber 
feito nada parécelles sorprendente. Están de acordo, cren que é necesario e por 
tanto van votar a favor. 

Victor Couto Barrientos, concelleiro do grupo municipal de FPF, di que cren que é 
unha proposta necesaria e tamén están a favor. 

Verónica Soto Piñeiroa, concelleira do grupo municipal do PP, di que é certo que se 
levou a Pleno en anteriores ocasións, pero non autorizaron a obra porque estaba 
incluída no POL da Xunta de Galicia e non autorizaba a facer a obra porque naquel 
momento era terreo rústico. Agora, ao aprobar o novo Plan Xeral, é terreo urbano e 
por iso din que entenden que agora, a Xunta de Galicia, non debe poñer oposición 
para facer a obra.

O alcalde di que é un detalle a considerar, si que é verdade que tamén se expuñan 
nesa moción as sendas peonís, que si que se poden facer en terreo rústico.

Finalizado o debate,  sométese a votación a  Proposta do Grupo Municipal PP, 
obténdose o seguinte resultado: unanimidade (16 votos).

A tenor  do  resultado  da  votación,  o  Pleno  da  Corporación APROBA o  seguinte 
acordo:

1.-Instar á Deputación de Lugo a completar a totalidade da Avda. do Vicedo con 
beirarrúas a ámbolos lados.-

 

7.-PROPOSTA  GRUPO  MUNICIPAL  PP  PARA  INSTAR  AO  GOBERNO  DO 
ESTADO  AO  MANTEMENTO  DO  SERVIZO  DA  VENDA  PRESENCIAL  DE 
BILLETES NA ESTACIÓN FERROVIARIA DE BURELA E VIVEIRO.-

A  Comisión  Informativa  de  Asuntos  Preparatorios  de  Pleno,  ditaminou 
favorablemente a presente proposta, na sesión celebrada o día 22 de xaneiro de 
2020, cuxo teor literal di:

“PROPOSTA

Desde o 31 de decembro o Goberno español tomou a decisión de deixar sen servizo  
de venda de billetes presencial a oito estacións ferroviarias da nosa Comunidade,  
concretamente: na de Ortigueira, na Coruña; en tres da provincia de Lugo: Burela,  
Sarria, Viveiro; en dúas da provincia de Ourense: O Carballiño e Ribadavia; e dúas  
da provincia de Pontevedra: Guillarei (Tui) e Redondela.

Ante o peche das taquillas, a única alternativa presencial que se lle está ofrecendo  
aos usuarios é adquirir os billetes a través de Correos. Sen embargo, esta Sociedade  
Estatal estalle aplicando un suplemento do 5% ao prezo do billete. Isto supón un  
novo encarecemento do seu prezo, xa que a principios de ano Renfe subiu o prezo  
dos billetes nun mínimo dun 1%, en función do traxecto.

Ante o malestar evidente que esta medida está a provocar nos usuarios, o 15 de  
xaneiro o Ministerio  de Transporte,  Mobilidade e Axenda Urbana anunciou a súa  
intención  de  manter  só  dun  xeito  provisional  este  servizo,  “mentres  se  buscan  
solucións definitivas mediante acordos de colaboración con Deputacións e Concellos  
interesados en manter a venda presencial”.

É dicir, a intención do Goberno español segue a ser a mesma: deixar de prestar este  
servizo  de  venda  presencial  de  billetes,  pero  agora  pretende  que  sexa  a  
Administración  Local  a  que  achegue  os  seus propios  recursos para  manter  este  
servizo de competencia exclusivamente estatal.

Así e todo, esta situación non é nova, a finais do ano 2016 tamén se produciron  
noticias  que  apuntaban  a  que  o  transvase  do  canal  de  vendas  presencial  das  
estacións de ADIF e RENFE suporía o abandono do servizo da venda presencial de 
billetes en varias estacións de tren do rural  de Galicia.  Falábase daquela que se  
verían afectadas sete estacións de tren: a do Carballiño, Ribadavia, A Rúa e O Barco  
de Valdeorras, na provincia de Ourense; a de Redondela e Guillarei, na provincia de  
Pontevedra; e a de Sarria na provincia de Lugo.

Con todo, a presión trasladada desde distintas institucións, entre elas, a Xunta de  
Galicia,  que mantivo  contacto  permanente  con responsables  estatais,  e  tamén a  
postura  unánime  do  Parlamento  de  Galicia,  tivo  como  resultado  que  o  ADIF  
abandonase ese plan de peche de venda de billetes  presencial  nesas estacións  
ferroviarias.

Agora, vemos tamén como a Xunta de Galicia xa ten trasladado o seu desacordo con  
esta medida que afecta, entre outras, á estación ferroviaria de Burela e Viveiro, ao  
entender  que  non  cumpre  co  obxectivo  de  ofrecer  uns  servizos  ferroviarios  de  
calidade e proximidade.

É evidente que esta medida non só supón un claro prexuízo aos veciños do rural,  
senón  tamén un retroceso no obxectivo  da vertebración territorial  e  da  cohesión  
social, que debería guiar a acción de toda Administración Pública.

Polo exposto, o Grupo Municipal Popular no Concello de Foz presenta a seguinte  
PROPOSTA DE ACORDO:

-Instar ao Goberno Español que rectifique a decisión de deixar sen servizo de venda  

Concello de Foz

presencial  de  billetes  ás  estacións  ferroviarias  de  Burela  e  Viveiro,  e  tome  as  
medidas oportunas para garantir o mantemento destes servizo nestas estacións, sen  
impor á Administración Local obrigas de financiamento dun servizo de competencia  
exclusivamente estatal”.

A continuación ábrese polo Sr. Alcalde-presidente unha quenda de intervencións, 
dándolle a palabra a Concepción López Seijas, concelleira do grupo municipal do PP, 
que explica primeiramente a proposta e os antecedentes deste asunto.

O alcalde  manifesta  que  están  completamente  de acordo  en  que  se  manteña  o 
servizo  de venda presencial  de billetes nas estacións;  ademais hai  moitas eivas, 
frecuencia  de  trens,  deficiencias  no  alumeado  e  dun  aparcamento  digno  na 
estación,... mesmo na estación de Foz non hai maneira de compralo en ningún sitio, 
nin presencial nin doutro xeito. Pensa que deberían apostar polo tren, están falando 
da axenda 2030 e o medio que menos pegada de carbono deixa é o tren, e nunha 
zona coma A Mariña, onde estamos os concellos a 15 minutos uns doutros, podería 
funcionar perfectamente como un servizo de proximidade e vertebrar a  comarca, 
aparte das largas distancias e dirixirse cara a Ferrol ou Asturias. 
Si que, igual que unha moción que retirou na comisión de asuntos preparatorios do 
pleno referente a un coordinador das artes da Mariña porque tiveron unha reunión 
coa Xunta e había certas críticas dun colectivo, esta moción, sen desbotala, si que lle 
parece que chega un pouquiño tarde respecto á venda presencial de billetes nestas 
dúas estacións, porque o día 15 anunciárase recuperar esa venda presencial que 
nunca se debería sacar, e o día 17 é cando se presenta a moción. Realmente si que 
cren que se ten que manter esa venda e por tanto van votar a favor. 

Iago Villamil Cajoto, concelleiro do grupo municipal do BNG, di que a situación de 
FEVE se non é de desmantelamento é moi próximo. E bo que fagan aportar algún 
dato que faga pensar a calquera que non se está producindo. Pero esta é unha 
estratexia do goberno do PP, da Sra. Pastor, a mesma que non se quixo reunir cos 
accidentados en Angrois. No ano 2013 liberaliza o servizo ferroviario, parte en tres 
anacos a rede operadora entre  RENFE,  ADIF,  e FEVE.   E FEVE posteriormente 
divide en dous operadores, e foi parte para ADIF e parte para RENFE.
Durante todo o goberno do Estado do PP, deixáronse de investir  na Mariña 12,5 
millóns de euros na infraestrutura; durante o ano 2016 suspendéronse 600 viaxes, e 
durante o 2017 aproximadamente outros tantos. Houbo que trasladar materia prima a 
Amorebieta por estrada porque o ferrocarril non funcionaba, porque se trasladaron 
revisores e maquinistas á Asturias. O transporte de madeira estivo en perigo durante 
todo este tempo, estamos falando de 36.000 toneladas de madeira ao ano.
O BNG presentou  en  2016  mocións a  prol  do  servizo  ferroviario,  en  2017  unha 
moción para que se garanta o servizo ferroviario RENFE-FEVE. Daquela os ministros 
eran  Pastor  e  De  la  Serna  e,  claro,  o  PP  non  tiña  tanta  presa.  No  ano  2018 
presentaron unha moción para mellorar a situación das estacións de ferrocarril, que 
daquela,  co  ministro  Ábalos,  si  que  interesou  apoiar.  Afortunadamente  están 
remocicadas porque a situación era esperpéntica.
Presentar agora unha moción na que supostamente defenden un servizo público que 
levan anos desmantelando, aínda que dirán que non, cando menos é esperpéntico. 
Eles, evidentemente, no 16, no 17, no 18, no 19 e no 20 e 25 están a favor, pero  
piden un pouco de coherencia. 

Concello de Foz

Victor Couto Barrientos, concelleiro do grupo municipal de FPF, manifesta que máis 
alá  dos  intereses  partidistas  cren  que  é  un  servizo  básico  e  necesario  para  os 
veciños, polo cal van apoialo.

Concepción  López  Seijas,  concelleira  do  grupo  municipal  do  PP,  di  que  antes 
comentáballe ao seu compañeiro Javier que defendía unhas veces si e outras non a 
ambulancia  medicalizada.  El  defendeuna  tanto  como  alcalde  e  como  oposición. 
Agora defenden o tren, antes o PSdG-PSOE defendíao incluso con plataformas, e 
agora non ve nin ao alcalde nin ao equipo de goberno defendendo o tema da venda 
de billetes, que, como dixo o alcalde, é unha cousa moi importante para a Mariña, 
porque é no rural, onde máis se necesita este tipo de transportes, onde se lles está 
deixando de lado. 
Despois dixo que chegaban tarde, e cre que non, porque isto aprazouse ata abril, 
despois xa se verá o que pasa.

O alcalde di  que,  neste sentido, ten que indicar que acompañou persoalmente á 
plataforma en defensa do tren e compañeiros asturianos, viña un deputado do PP 
desde Asturias a visitalos e o PSdG-PSOE tiveron a ben acompañalos porque é unha 
demanda na que cren, queren que o tren vertebre e vertebre ben a nosa comarca. 
Efectivamente está a pique de rematar o apeadoiro da estación de Foz e tamén en 
Nois e en Cangas. Non é suficiente, porque se non hai circulación de pouco sirve que 
se arranxen os apeadoiros, aparte outros déficits que hai, pero estarán sempre aí 
defendendo. 

Iago Villamil Cajoto, concelleiro do grupo municipal do BNG, quería dicir que en certa 
medida,  non exclusivamente pero si  en certa medida,  o compromiso do BNG no 
estado para apoiar a investidura do presidente Pedro Sánchez, incluía entre outros 
puntos, que se revertera esta supresión da venda de billetes. Poden non estar nesa 
concentración pero están sempre a prol. 

Finalizado o debate,  sométese a votación a  Proposta do Grupo Municipal PP, 
obténdose o seguinte resultado: unanimidade (16 votos).

A tenor  do  resultado  da  votación,  o  Pleno  da  Corporación APROBA o  seguinte 
acordo:

-Instar ao Goberno Español que rectifique a decisión de deixar sen servizo de venda 
presencial  de  billetes  ás  estacións  ferroviarias  de  Burela  e  Viveiro,  e  tome  as 
medidas oportunas para garantir o mantemento destes servizo nestas estacións, sen 
impor á Administración Local obrigas de financiamento dun servizo de competencia 
exclusivamente estatal.-

 

B) ACTIVIDADE DE CONTROL 

 

8.-RELACIÓN  DECRETOS  ALCALDIA  DITADOS  ENTRE  O  09/12/2019  AO 
15/01/2020.-

Concello de Foz

En cumprimento do disposto no artigo  42 do Real  Decreto  2568/1986,  de 28 de 
novembro, que aproba o Regulamento de Organización, Funcionamento e Réxime 
Xurídico das Corporacións Locais, o Sr.  Alcalde da conta das resolucións ditadas 
desde  o  09  de  decembro  de  2019  ao  15  de  xaneiro  de  2020,  que  a  seguir  se 
transcriben:

RELACIÓN DECRETOS ALCALDÍA DITADOS ENTRE O 09/12/2019 AO 15/01/2020

NOME DATA RESUMO
DECRETO 2020-0017 [DECRETO ALCALDIA 
DE CONCESIÓN DO SAF A 
DEPENDENTES]

15/01/2020 
18:07

SIA 1001340 -- SERVICIOS SOCIALES -- Expediente 1342/2018 Servicio de Dependencia y 
Autonomía Personal de Lugo, S1511001H Jefatura Territorial de la Consellería de Política Social 
de Lugo, 76548762R ADELINA -- SOLICITUDE VALORACION DEPENDENCIA --

DECRETO 2020-0016 [DECRETO ALCALDIA 
DE CONCESIÓN DO SAF A 
DEPENDENTES]

15/01/2020 
18:07

Expediente 1480/2016 -- 76530992X Mª NELIDA AGUIAR VAZQUEZ, XEFATURA TERRITORIAL 
CONSELLERIA POLITICA SOCIAL-SERVIZO DE DEPENDENCIA E AUTONOMIA PERSOAL, 
S1511001H CONSELLERIA DE TRABALLO E BENESTAR --

DECRETO 2020-0015 [DECRETO ALCALDIA 
DE CONCESIÓN DO SAF A 
DEPENDENTES]

15/01/2020 
18:06

SIA 1001340 -- SERVICIOS SOCIALES -- Expediente 1222/2018 -- S1511001H Jefatura Territorial 
de la Consellería de Política Social de Lugo, 33701311D MERCEDES LOPEZ OTERO -- 
SOLICITUDE VALORACION DEPENDENCIA --

DECRETO 2020-0014 [DECRETO ALCALDIA 
DE CONCESIÓN DO SAF A 
DEPENDENTES]

15/01/2020 
18:05 Expediente 308/2013 -- Múltiples interesados --

DECRETO 2020-0013 [DECRETO ALCALDIA 
DE CONCESIÓN DO SAF A 
DEPENDENTES]

15/01/2020 
18:05

SERVICIOS SOCIALES -- Expediente 1703/2017 -- XEFATURA TERRITORIAL CONSELLERIA 
POLITICA SOCIAL-SERVIZO DE DEPENDENCIA E AUTONOMIA PERSOAL, 33709348L JOSEFA 
URIA FREIRE -- SOLICITUDE VALORACION DEPENDENCIA --

DECRETO 2020-0012 [[RESOLUCION 
ALCALDIA APROBACION E PAGO 
REINTEGRO TESOR. SEG. SOCIAL]]

15/01/2020 
9:48

SIA 1001340 -- INTERVENCIÓN -- Expediente 582/2019 -- S2719005G INSS, Q2769002C 
Dirección Provincial de la TGSS de Lugo -- CONTROL RELEVISTA JUBILADO PARCIAL. 
EXPDTE. RESPOONS.EMPRES. 27/2019/6. MARCOS RIVAS RODRIGUEZ-JUAN MUIÑA 
CAGIGAL --

DECRETO 2020-0011 [DECRETO  
[DECRETODECRETO DOMICILIADOS 
NOVIEMBRE 2019]

13/01/2020 
16:45 SIA 1001319 -- INTERVENCIÓN -- Expediente 225/2019 -- PAGOS DOMICILIADOS 2019. --

DECRETO 2020-0010 [DECRETO  
[DECRETODECRETO DOMICILIADOS OCT 
2019]

13/01/2020 
13:43 SIA 1001319 -- INTERVENCIÓN -- Expediente 225/2019 -- PAGOS DOMICILIADOS 2019. --

DECRETO 2020-0009 [Decreto aprobación e 
ordenación pago publicación edicto]

13/01/2020 
13:42

SIA 1001340 -- INTERVENCIÓN -- Expediente 4/2020 -- A78139755 GESTION Y TECNICAS DEL 
AGUA, S.A. - GESTAGUA -- PADRON 6º BIMESTRE 2019 CANON AUGA, ABASTECEMENTO 
DE AUGA, TAXA DEPURACION, TAXA BASURA, , CONTRAIDO A GESTAGUA --

DECRETO 2020-0008 [Decreto da 
convocatoria]

13/01/2020 
9:13 Expediente JGL/2020/1 -- Múltiples interesados --

DECRETO 2020-0007 [DECRETO  
[DECRETODECRETO DOMICILIADOS 
AGOSTO 2019]

13/01/2020 
9:03 SIA 1001319 -- INTERVENCIÓN -- Expediente 225/2019 -- PAGOS DOMICILIADOS 2019. --

DECRETO 2020-0006 [DECRETO  
[DECRETODECRETO DOMICILIADOS SEPT 
2019]

13/01/2020 
9:02 SIA 1001319 -- INTERVENCIÓN -- Expediente 225/2019 -- PAGOS DOMICILIADOS 2019. --

DECRETO 2020-0005 [DECRETO ALCALDIA 
DE CONCESIÓN DO SERVIZO DE 
PRESTAMO AXUDAS TECNICAS 
MUNICIPAL]

13/01/2020 
9:00

SIA 1001340 -- SERVICIOS SOCIALES -- Expediente 15/2020 -- 33768854R ANDRES FANEGO 
YAÑEZ -- SOLICITUDE DE PRESTAMO DE AXUDAS TECNICAS --

DECRETO 2020-0004 [DECRETO 6º 
bimestre 2019]

13/01/2020 
8:54

SIA 1001340 -- INTERVENCIÓN -- Expediente 4/2020 -- A78139755 GESTION Y TECNICAS DEL 
AGUA, S.A. - GESTAGUA -- PADRON 6º BIMESTRE 2019 CANON AUGA, ABASTECEMENTO 
DE AUGA, TAXA DEPURACION, TAXA BASURA, , CONTRAIDO A GESTAGUA --

DECRETO 2020-0003 [DECRETO 
MODIFICACIÓN PRORROGA 
ORZAMENTOS 2019-2020]

09/01/2020 
11:13

SIA 1001264 -- INTERVENCIÓN -- Expediente 1693/2019 -- PRORROGA DO ORZAMENTO DO 
2019 PARA O 2020 --

DECRETO 2020-0002 [DECRETO]
08/01/2020 

11:35
SIA 1001274 -- INTERVENCIÓN -- Expediente 5/2020 -- EXPDTE. 29/2019 DE MODIFICACION 
DE CREDITO DENTRO DA MESMA ÁREA. NUTRIR PARTIDA AMORTIZACION PRÉSTAMO --

DECRETO 2020-0001 [DECRETO 6º 
bimestre 2019]

08/01/2020 
9:36

SIA 1001340 -- INTERVENCIÓN -- Expediente 4/2020 -- A78139755 GESTION Y TECNICAS DEL 
AGUA, S.A. - GESTAGUA -- PADRON 6º BIMESTRE 2019 CANON AUGA, ABASTECEMENTO 
DE AUGA, TAXA DEPURACION, TAXA BASURA, , CONTRAIDO A GESTAGUA --

DECRETO 2019-0823 
[20191230_Resolución_Resolución Fondo 
Social 2019]

30/12/2019 
13:53

SIA 1001340 -- MEDIO AMBIENTE -- Expediente 1597/2019 -- Múltiples interesados -- FONDO 
SOCIAL ANO 2019 -- Resolución

DECRETO 2019-0822 [DECRETO 
CORRECCIÓN ERROS]

30/12/2019 
13:53 SIA 1001340 -- INTERVENCIÓN -- Expediente 1866/2019 -- APROB.RELAC FACT 135 E 136 --

DECRETO 2019-0821 [DECRETO 
APROBACIÓN DE FRAS Nº 135 e 136 EXPD 
1866-2019.IR 158 E 159]

30/12/2019 
13:09 SIA 1001340 -- INTERVENCIÓN -- Expediente 1866/2019 -- APROB.RELAC FACT 135 E 136 --

DECRETO 2019-0820 [Resolución Fondo 
Social 2019]

30/12/2019 
13:08

SIA 1001340 -- MEDIO AMBIENTE -- Expediente 1597/2019 -- Múltiples interesados -- FONDO 
SOCIAL ANO 2019 -- resolución

DECRETO 2019-0819 [Resolución 
adxudicación definitiva.Lote 2]

30/12/2019 
12:22

SIA 1001415 -- 200 SECRETARIA -- Expediente 
994/2019 -- Contrato de subministro Adquisición 
de vallas-mobiliario urbano e mesas e bancos. 
(Plan único 2019) -- 
Adxudicación

DECRETO 2019-0818 [Convocatoria Mesa 3 
(Lote 2)]]

30/12/2019 
9:12

SIA 1001415 -- 200 SECRETARIA -- Expediente 994/2019 -- . -- Contrato de subministro 
Adquisición de vallas-mobiliario urbano e mesas e bancos. (Plan único 2019) -- Convocatoria Mesa 
3

DECRETO 2019-0817 [4. DECRETO SUBV. 
NOMINATIVAS 4º GRUPO 2018]

27/12/2019 
13:33 SIA 1001340 -- Expediente 1073/2018 -- Múltiples interesados -- SUBVENCIÓNS 2018 --

DECRETO 2019-0816 [DECRETO PAGO 
SELECTIVIDADE 2019.]

27/12/2019 
13:31

SIA 1001340 -- INTERVENCIÓN -- Expediente 1860/2019 -- PAGO COTAS SELECTIVIDADE 
2019. --

DECRETO 2019-0815 [DECRETO 
REPOSICION FONDOS ANTICIPO CAIXA 
FIXA]

27/12/2019 
9:14 SIA 1001269 -- CIRCULAR INTERNA -- Expediente 1035/2019 -- Anticipo Caixa Fixa Alcaldía --

DECRETO 2019-0814 [DECRETO 
APROBACIÓN DE FRAS Nº 128 a 134, con 27/12/2019 SIA 1001340 -- INTERVENCIÓN -- Expediente 1851/2019 -- APROB.RELACIÓNS DE FACTURAS 

Concello de Foz

 

9.- DAR CONTA PRÓRROGA ORZAMENTO (Expte. núm. 1693/19).-

Pola Presidencia dáse conta da prórroga do orzamento.
Os/As Concelleiros/as  membros asistentes á sesión danse por decatados.-

 

10.-DAR CONTA ESFORZO FISCAL 2017 (Expte. núm. 202/19).-

Pola Presidencia dáse conta do esforzo fiscal 2017-
Os/As Concelleiros/as  membros asistentes á sesión danse por decatados.-

 

11.-DAR  CONTA  PERÍODO  MEDIO  DE  PAGO  4º  TRIMESTRE  (Expte.  núm. 
202/19).-

Pola Presidencia dáse conta do período medio de pago 4º trimestre.
Os/As Concelleiros/as  membros asistentes á sesión danse por decatados.-

 

12.-DAR  CONTA  INFORMES  MOROSIDADE  4º  TRIMESTRE  (Expte.  núm. 
202/19).-

Pola Presidencia dáse conta dos informes de morosidade 4º trimestre.
Os/As Concelleiros/as  membros asistentes á sesión danse por decatados.-

 

13.-DAR CONTA INFORMACIÓN AO MINISTERIO 4º  TRIMESTRE 2019 (Expte. 
núm. 202/19).-

Pola Presidencia dáse conta da información ao Ministerio 4º trimestre.
Os/As Concelleiros/as  membros asistentes á sesión danse por decatados.-

PROPOSTA  DE  URXENCIA  DE  ALCALDÍA  DE  RENUNCIA  Á  ACTA  DE 
CONCELLEIRA,  DE  Dª.  ACELA VERÓNICA PEÑA CASTIÑEIRA,  DO  GRUPO 
MUNICIPAL PSdeG-PSOE.-

A proposta de  ALCALDÍA,  e trala oportuna declaración de urxencia  acadada por 
unanimidade  dos  dezaseis  señores/as  concelleiros/as  asistentes,  ao  abeiro  do 
establecido no artigo 91.4 do ROF aprobado polo Real Decreto 2568/1986, do 28 de 
novembro,  en  relación  ao  que  se  establece  no  artigo  138  do  mesmo  corpo 
regulamentario, éntrase no despacho do seguinte:

“ PROPOSTA DE ALCALDÍA

Visto o escrito presentado por Dª. ACELA VERÓNICA PEÑA CASTIÑEIRA o día 27  
de xaneiro de 2020, con rexistro de entrada nº 2020-E-RC-368, no que manifesta  
que, debido a causas laborais,  presente a súa renuncia a acta de Concelleira da  

Concello de Foz

Corporación Municipal do Concello de Foz (Lugo).

Vistos os  artigos  15.2,  19.1.l),  e  182 da LO 5/1985,  do 19 de xuño,  de Réxime  
Electoral Xeral, e o artigo 9.4 do RD 2568/1986, do 28 de novembro, polo que se  
aproba  o  Regulamento  de  Organización,  Funcionamento  e  Réxime Xurídico  das  
Entidades Locais así como a Instrución da Xunta Electoral Central de data 10 de  
xullo de 2003, sobre substitución de cargos representativos locais.

Visto  o  art.  182  da  LOREG  que  establece  que  “No  caso  de  falecemento,  
incapacidade ou renuncia dun concelleiro, o escano atribuirase ao candidato ou, no  
seu caso, ao suplente da mesma lista a quen corresponda, atendendo o seu orde de  
colocación”.

Visto canto antecede,  esta Alcaldía propón ao Pleno da Corporación Municipal  a  
adopción do seguinte A C O R D O:

PRIMEIRO.- Tomar coñecemento da renuncia ao cargo de Concelleira do Concello  
de Foz de Dª. Acela Verónica Peña Castiñeira.

SEGUNDO.-  Comunicar  este  acordo  á  Xunta  Electoral  Central  aos  efectos  de  
expedición da credencial acreditativa da condición de Concelleiro electo a favor do  
candidato seguinte da lista a quen corresponda”.

A continuación ábrese polo Sr. Alcalde-presidente unha quenda de intervencións, 
explicando primeiramente a proposta e antecedentes deste asunto.

Javier Jorge Castiñeira, concelleiro do grupo municipal do PP, manifesta que entende 
que é unha renuncia, que non é unha moción, e non entende moito o debate cando 
xa o debateron no Pleno extraordinario celebrado antes. Entende que o alcalde lle 
agradeza os servizos á concelleira. Cre que ela non debe estar tan contenta coa 
aptitude do alcalde, porque foi ela mesma a que denunciou a súa pasividade e por 
iso  dimite,  non  dimite  por  outra  cousa.  Dimite  porque  non  lle  fixo  caso  na  súa 
demanda, e agora o alcalde branqueo como queira. 
Hoxe acaba de dicir na prensa que xa está o asunto resolto, xa mandara a nota de 
prensa e aínda non fixeran o debate, o que chama poderosamente a atención porque 
acordaron facer informes para saber o que pasou, co cal non está resolto. Imaxine 
que ten razón. O alcalde está moi contento pero a concelleira está moi descontenta, 
porque non a apoiou e fixo caso omiso do que dixo. 
Loxicamente respectan a súa dimisión, cren que non quedaba outra, e non teñen 
nada en contra da ex-concelleira, simplemente esta posible incompatibilidade que 
tiña, que facía inviable que puidese estar aquí, sobre todo despois das declaracións 
que ela fixo, non o PP.
O PP fai eco de dous problemas, un esa posible incompetencia dunha concelleira 
porque hai temas persoais que van contra os intereses do propio concello, e por 
outro  lado a  denuncia  que fai  de pasividade contra  o alcalde.  E aínda non está 
pechado porque queda por ver que pasa, non vaia ser que tivese razón. 

O alcalde di que cando fala da motivación da ex-concelleira entende que falou con 
ela. 

Concello de Foz

Iago  Villamil  Cajoto,  concelleiro  do  grupo  municipal  do  BNG,  manifesta  que  lle 
desexan  o  mellor  á  Sra.  ex-concelleira,  agardan  que  se  solucione  este  agravio, 
alimentado falsamente por un interese espurio que non lle ven máis percorrido. A 
comisión de seguimento da residencia non vai  a entrar na xestión de Aloumiños, 
evidentemente, polo que non sabe que espera que se poda aclarar máis. Hai un feito 
moi claro, a presunción de inocencia, porque todo o argumentario do PP é que a 
concelleira tivo ou intentou mediar para que se realizaran cambios na xestión da 
residencia.
En  todo  caso,  consideran  que  a  decisión  era  probablemente  innecesaria  pero 
parécelles adecuada para limpar de toda dúbida e que o poida utilizar o PP para un 
rebumbio innecesario. 

Victor Couto Barrientos, concelleiro do grupo municipal de FPF, di que lle dan o apoio 
á decisión tomada, agradecerlle o traballo que fixo mentres estivo aquí. Respecto ao 
tema que dixo Javier e que tamén comentaba Iago, que non había cousa que aclarar, 
como  ben  dicían  no  pleno  anterior,  despois  de  que  saíra  nos  medios  de 
comunicación de que o asunto estaba resolto, respecto, non a Aloumiños, se non á 
Residencia e centro de día, non está resolto. Hai que dicirlle aos veciños todo o que 
había, horarios, dietas, listas de espera para entrar, e demais; cousas que se debían 
saber e que non tiveron control ata o día de hoxe. O tema estará resolto cando os 
veciños teñan os números e os datos desa residencia e dese control. 

O alcalde manifesta que descoñece os titulares de prensa, que non os leu, o que lle 
parece  resolto  é  a  polémica  suscitada,  motivada,  alimentada  polo  PP.  Un  pleno 
extraordinario que tiveron hai escasas horas, intentando impulsar unha inquedanza 
no pobo que non existe, porque están completamente de acordo en que hai o que 
facer é analizar as circunstancias e as denuncias que indicou a empresa Aloumiños, 
e para iso levan a seguinte proposta de alcaldía de urxencia e os servizos técnicos 
serán os que teñan que dirimir. 
O  que  quere  deixar  claro  é  que  a  polémica  alimentada  de  forma  claramente 
intencionada,  dana  por  resolta  e  non van comentar  nada máis ata  que saian os 
informes  técnicos,  que  son  os  que  realmente  teñen  que  dirimir,  e  non  eles  con 
conversacións de bar que ao final doen, porque que poña un portavoz da oposición 
palabras en boca dunha compañeira de partido que fai dous días estaba exercendo 
labores de goberno, porque se lle ocorre esa circunstancia, porque pensa que é así, 
ou porque quere trasladar unha opinión fraccionada para intentar mandar un engano 
á opinión pública. 
Non falou con Verónica, como se lle pode ocorrer poñer palabras na boca dela?. Se 
polo menos houbera falado con alguén, e volve a reiterar, do equipo de goberno, que 
ten a responsabilidade da xestión da residencia pública de todos, podería falar cun 
pouco máis de coñecemento de causa, pero non o fixo.  Entón, por faladurías ou 
maledicencias segue actuando de forma máis irresponsable de oposición que existe, 
e que o está demostrado día tras día. Por coñecementos que ten de compañeiros del 
do PP, non está gustando esa forma de oposición, pero cada un é libre de exercela 
como lle pareza. 

Javier Jorge Castiñeira pregúntalle ao alcalde que como sabe con quen falou. El 
falou con responsables da empresa,  e bótanlle a culpa ao alcalde e dixérono na 
prensa, que efectivamente fixo caso omiso das denuncias que presentaron, e por iso 
dimite  a  concelleira,  por  iso  lle  presentou  antes  de  que  saíra  a  polémica,  xa  a 

Concello de Foz

dimisión. Que lle di a el da dimisión se xa lla presentou ao alcalde antes de que eles 
se decatasen diso?. O alcalde non o estará pasando ben pero este asunto hai que 
aclaralo, e non está resolto, porque hai unha dimisión por unha denuncia, e o alcalde 
fixo caso omiso á súa propia compañeira, e agora acaban de ditaminar que o que hai 
que facer é un informe para ver se efectivamente se dan esas circunstancias ou non. 
Imaxínese que se dan esas circunstancias, e que a concelleira dimitira e o alcalde 
non lle fixera caso. É o responsable por non haber feito ese traballo moitísimo antes 
de que ela se vise obrigada a ter que dicilo na prensa e a ter que chamar á oposición 
para explicarlles estas circunstancias, e queixándose de que o alcalde non lle fixo nin 
caso. 
Terxiverse o que queira, bótelle a culpa ao PP, a Castiñeira, a quen queira; non sabe 
xestionar estas circunstancias e o primeiro que fai  é  facerse a vítima. Agora ven 
pasándolle  a  man  polas  costas  á  concelleira,  cando  non  lle  fixo  nin  caso, 
simplemente porque acaba de presentar a dimisión. Cando eles sacaron a nota de 
prensa non sabían que tiña esa intención, pero presentouna o día 27. Polo tanto aquí 
non veña botarlle a culpa a ninguén, asuma as súas consecuencias e non día por 
resolto un asunto que acaban de abrir aínda agora. Porque parece que todo é de 
coña, pero non o é, non lle fixo caso á súa concelleira e ela dimitiu por iso, e agora 
van saber se tiña razón ou non.

O alcalde faille unha pregunta directa ao Sr. Castiñeira, se falou coa concelleira, con 
Verónica.

Javier Jorge Castiñeira di  que non falou coa concelleira, que o chamou a persoa 
encargada da empresa autorizada pola concelleira. 

O alcalde di que como se lle ocorre poñer palabras na boca da concelleira cando non 
falou con ela. Fala de oídas coma sempre, fala do que lle din supostas persoas. 
Como se lle ocorre dicir esas falsidades. Simplemente indicarlle que a concelleira 
dimitiu o día 22, o día 23 pediulle á secretaria a folla que hai que facer da declaración 
dos bens antes de presentar a dimisión, e meteuna por rexistro o día 27, luns. Entón, 
o que o Sr. Castiñeira está dicindo é unha continua falsidade; gústalle esa política de 
barro e demais, e o que pasou en moitas ocasións no seu propio partido.
Neste momento é interrompido por Javier Jorge Castiñeira, e o alcalde faille dúas 
advertencias para que lle deixe seguir coa súa intervención.
O alcalde continúa dicindo que, como ben indicou o concelleiro Iago, non tiña por que 
dimitir,  non  como  en  outras  ocasións,  que  por  intereses  profesionais  e  traballos 
relacionados  co  Concello,  concelleiros  do  PP tomaron  a  decisión  de  dimitir,  por 
incompatibilidades  a  posteriori,  porque  había  un  beneficio  persoal  ou  un  traballo 
profesional engadido e non nesta ocasión, que, como se demostra, non teñen ningún 
interese  económico  nin  partidista,  como  pasou  en  moitas  anteriores  veces  no 
mandato do portavoz do PP. Simplemente van proceder á votación, porque xa lle 
parece esperpéntico este debate.

Finalizado o debate, sométese a votación a Proposta de Alcaldía, pobténdose o 
seguinte resultado: unanimidade (16 votos).

A tenor  do  resultado  da  votación,  o  Pleno  da  Corporación APROBA o  seguinte 
acordo:

Concello de Foz

PRIMEIRO.- Tomar coñecemento da renuncia ao cargo de Concelleira do Concello 
de Foz de Dª. Acela Verónica Peña Castiñeira.

SEGUNDO.-  Comunicar este  acordo  á  Xunta  Electoral  Central  aos  efectos  de 
expedición da credencial acreditativa da condición de Concelleiro electo a favor do 
candidato seguinte da lista a quen corresponda.-

 

PROPOSTA  DE URXENCIA DE ALCALDÍA RESIDENCIA E CENTRO DE DÍA DE 
FOZ.-

A proposta de ALCALDÍA, e trala oportuna declaración de urxencia acadada con 10 
votos a favor de: PSOE (6); BNG (3), FPF (1), e coa abstención do PP (6), e ao 
abeiro do establecido no artigo 91.4 do ROF aprobado polo Real Decreto 2568/1986, 
do 28 de novembro, en relación ao que se establece no artigo 138 do mesmo corpo 
regulamentario, éntrase no despacho do seguinte:

“ PROPOSTA DE ALCALDÍA

Despois da queixa verbal recibida de parte da Empresa Aloumiños.

Logo de ver as noticias acaecidas en prensa e medios de comunicación e en aras de 
transparencia e bo goberno.

Tendo en conta os artigos 22 da Lei Reguladora das Bases do Réxime Local, así  
como a Lei 9/2017, de 8 de novembro, de Contratos do Sector Público.

PROPOÑO, con carácter de urxencia ao Pleno da Corporación:

1º.-Que por parte do responsable do contrato, o Traballador Social, se pase a indicar  
as circunstancias nas que se está a prestar o servizo por parte da concesionaria, e  
se  emita  informe-proposta  ao  efecto,  de  acordo  co  establecido  nos  pregos  
administrativos que rexen a “CONCESIÓN DE SERVIZOS POR PROCEDEMENTO  
ABERTO DA RESIDENCIA E CENTRO DE DÍA DE FOZ”, e conforme á normativa e  
lexislación vixente en materia contractual.

2º.-Unha vez emitido o informe se convoque de forma extraordinaria unha Comisión  
de Seguimento para poñelo no seu coñecemento”.

A continuación ábrese polo Sr. Alcalde-presidente unha quenda de intervencións, 
explicando primeiramente a proposta e antecedentes deste asunto.

Javier Jorge Castiñeira, concelleiro do grupo municipal do PP, di que hai cousas que 
non entende. Hai catro horas chámalles catrocentas ao PP por traer unha moción, 
por traer un pleno extraordinario para precisamente isto mesmo. Acaban de debatelo, 
de votalo todos a favor, e trae a mesma moción agora aquí. Non a van a debater 
novamente, está suficientemente falado. 
O alcalde intenta corrixir politicamente un problema que tivo interno, que agora afecta 
á imaxe de todo o Concello, presenta unha moción de urxencia que non saben pa 
que, porque é exactamente o mesmo que debateron no pleno. Ao alcalde no pleno 
non lle parecía ben que a presentase. Tampouco entende ao BNG, porque vota a 

Concello de Foz

urxencia no pleno e abstense, e nesta vota a favor. Entende que serán urxentes as 
dúas,  pero  máis  a  primeira  porque   xa  está  debatida,  e  entón  esta  xa  non  ten 
urxencia.
Acordaron hai catro horas que se fixera un informe, pero agora todo é urxente, pero 
tivo non sei cantos días para resolvelo e ao non facelo costoulle un problema cunha 
concelleira  súa,  pero  agora  ven  a  urxencia.  Debe  ser  que  efectivamente  hai  un 
interese na xente de que se aclare esta circunstancia.
Van  votar  a  favor  porque  é  exactamente  o  mesmo,  pero  non  entenden  moito  a 
posición do alcalde. Loxicamente este terá que aguantar as críticas porque hai unha 
moi mala xestión disto, e tamén unha moi mala xestión por parte da concelleira de 
asuntos sociais que non fixo absolutamente nada nisto. Dixo que non lle ocupaba a 
ela, que lle ocupaba aos técnicos, pero algo terá que facer, porque se non para que 
se ten. Pero claro que hai un problema, un problema que lle costou a dimisión a unha 
concelleira e que costa que haxa que facer informes precisamente para saber que vai 
a pasar con esa denuncia.
Por tanto non está resolto, está máis aberto que nunca, e les queren que funcionen 
ben os servizos. Saben que está funcionando ben, loxicamente dentro da legalidade; 
queren que sexan compatibles co traballo  que fai  a  empresa Aloumiños,  que hai 
xente alí traballando e que dan tamén un servizo estupendo, é un servizo privado que 
da unha alternativa a un servizo público. Están completamente de acordo con iso. 
Teñen que ter unha conivencia e poder facelo libremente.
Loxicamente  hai  cousas  que  entenden  que  non  son  aceptables,  pero  hai  que 
ditaminar si efectivamente se están dando os servizos, e se se están dando, traelos 
aquí, poñerlles un prezo público e dalos se se poden dar. 

Iago Villamil Cajoto, concelleiro do grupo municipal do BNG, manifesta que o enredo 
no  que  se  mete  o  Sr.  Jorge  a  verdade  é  que  déixao  bastante  sorprendido. 
Evidentemente  abstivéronse  na  urxencia  do  pleno  anterior  porque  consideraban, 
como  expuxeron  posteriormente,  que  podía  debaterse  no  pleno  ordinario. 
Coherentemente con ese aspecto, agora votan a favor. Evidentemente non podían 
aceptar o pleno extraordinario previo porque na moción incluía algo que consideran 
inaceptable. Pola mañá a Sra. ex-concelleira era unha especie de meiga perigosa e 
agora é unha heroína que denuncia unha irregularidade, porque no segundo punto 
instaba ao Goberno Municipal a que deixara de presionar e danar a imaxe de da 
institución por parte de membros do goberno e en todo caso reprobara a actitude da 
concelleira Verónica Acela; consideraba que estaba presionando e isto é inaceptable 
porque é falso. 
Utiliza o matonismo como estratexia habitual, se por el fora estaría colgada dunha 
corda, e non funciona así. 

Javier Jorge Castiñeira di que o uso da palabra “matonismo” tamén debería de ser 
apercibido, pero o alcalde di que non o considera así, que o Sr. Iago está na súa 
quenda, e que se non lle deixa seguir vai ter que volver a apercibilo.

Javier Jorge Castiñeira responde que o alcalde ten que ser imparcial, e intenta falar 
interrumpindo ao alcalde. Este faille a terceira advertencia e vótao fora do pleno, 
porque non respeta a quenda de palabra. 
A continuación levántanse todos os membros do grupo municipal do PP.

Continúa Iago Villamil Cajoto, que dicía que a estratexia do Sr. Jorge é cando menos 

Concello de Foz

cuestionable,  utiliza  argumentos  que  rozan  a  estratexia  de  intentar  destruír  ao 
contrario sen ningún tipo de condición, e por iso se abstiveron na sesión anterior.
Van votar a favor desta moción porque consideran que o que debe acontecer é unha 
aclaración definitiva do correcto  funcionamento do centro  socio-sanitario,  e  se  as 
melloras  que  se  supón  que  se  están  producindo,  poden  ser  incluídas  no 
funcionamento cotián que se fagan, e se non poden ser que se deixen de administrar. 
Non queren aclarar máis que o funcionamento correcto do centro socio-sanitario, e 
por iso van votar a favor.

Victor Couto Barrientos, concelleiro do grupo municipal de FPF, en primeiro lugar 
pide perdón ás persoas que están escoitando, porque é lamentable o espectáculo 
que acaban de dar, que precisamente teñen que dar unha imaxe e non foi o que 
deron agora mesmo.
Isto deuse debido ao que falan antes, de Verónica, que era un tema pechado. A 
moción é por un tema, non pola ex-concelleira, así que votan a favor da urxencia 
porque é un tema de carácter urxente e que os veciños vexan con transparencia o 
que está pasando aí dentro, pero xa deixando de lado á ex-concelleira.

O alcalde di que, aparte das palabras de Victor, ten que desculpar ás persoas que 
están  oíndo  e  as  que  están  na  sala,  realmente  unha  das  súas  funcións  como 
presidente do pleno é manter a orde, e recibidas dúas advertencias anteriormente o 
Sr.  portavoz  do  PP,  aínda  así  volvéuselle  a  advertir  sen  exercer  a  terceira 
advertencia,  e  non  se  pode permitir  interromper  a  quenda  de  palabra  como ven 
acontecendo, entón, lamentándoo moito, tivo que exercer a expulsión do pleno, por 
facer caso omiso ás advertencias do presidente do pleno. Non é prato de bo gusto, 
porque dentro do exercicio democrático está o de debater as ideas e debatelas con 
tranquilidade, con respecto e respectando a quenda de palabra. 

Finalizado o debate,  sométese a votación a  Proposta de Alcaldía, obténdose o 
seguinte resultado: unanimidade (10 votos).

A tenor  do  resultado  da  votación,  o  Pleno  da  Corporación APROBA o  seguinte 
acordo:

1º.-Que por parte do responsable do contrato, o Traballador Social, se pase a 
indicar  as  circunstancias  nas  que se  está  a  prestar  o  servizo por  parte  da 
concesionaria, e se emita informe-proposta ao efecto, de acordo co establecido 
nos  pregos  administrativos  que  rexen  a  “CONCESIÓN  DE  SERVIZOS  POR 
PROCEDEMENTO ABERTO DA RESIDENCIA E CENTRO DE DÍA DE FOZ”,  e 
conforme á normativa e lexislación vixente en materia contractual.

2º.-Unha  vez  emitido  o  informe  se  convoque  de  forma  extraordinaria  unha 
Comisión de Seguimento para poñelo no seu coñecemento.-

 

C) ROGOS E PREGUNTAS

Rogos  do  grupo  municipal  de  FPF.  Victor  Couto  Barrientos  formula  os 
seguintes:
1.- Os pais e nais do colexio público de Nois demandan que se vaia con carácter 
medio-urxente a limpar o exterior do patio e ao arranxo de certas zonas que son un 
perigo para os nenos.
2.- Varios veciños de parroquias do Concello de Foz fan constar que a fibra óptica 
que se acaba de instalar en certas vivendas preto da estrada xeral,  piden que o 
equipo de goberno faga as xestións oportunas para que se faga chegar, dentro do 
posible, a todos os puntos e parroquias deste concello.
 

 

Non habendo máis rogos nin preguntas, volver reiterar que se lle criticará por exercer 
o deber que ten neste pleno e que se intentará relacionar coa polémica suscitada 
estes días no tocante a Aloumiños e a residencia-centro de día. Nada que ver nin que 
alegar neste sentido, se non máis ben que o exercicio democrático ten que ser nun 
clima de respecto e nun clima de confrontación ordenada e baixo unhas premisas, e 
se  se incumpren,  tristemente  acontecen feitos coma os que se  produciron hoxe. 
Moitas grazas e moi boas tardes a todos.

